
خوێندنەوەیەکی کورت بۆ 
کۆمەڵە شیعری

»ئێوارانی ڕاین«

کوردبوون لەسەر سنوورەکانی جیهان
ــوون و  ــە ڕەســەنترین شــێوەی ب ئەگــەر شــیعر ب
وجــوودی مــرۆڤ وێنــا بکەیــن، بێگومــان بــە زایەڵــە 
و دەنگدانەوەیەکــی کەونینــە و منداڵئاســایانە هــاوار 
دەکات و دەچریکێنێت، واتە دەرکەوتنی شێوەیەکی 
ــەدا  ــەم حاڵەت ــە، شــیعر ل ــاو و دانســقەی هەی دژەب
ــەو  ــوو ئ ــەر هەم ــە هەمب ــانێکە ل ــوون و ڕاس یاخیب
ــە ئینســانبوون و ڕەســەنایەتی ئینســان  شــتەی ک
دەخاتــە مەترســی و کاڵکردنــەوەوە. کەونینەبــوون، 
بــە واتایــەک بەدەویبــوون لێــرەدا دەلالــەت لــە 
ڕووبەڕووبوونــەوە لەگــەڵ بەنــاو دەســکەوتە دێــز و 
نەگریســەکانی مۆدێرنیتــەی ڕۆژئاوایــی و مامەڵــە و 
ســەوادگەرێتییە ڕەشــەکانێتی! مۆدێرنیتەیــەک کــە 
نــە بــە زۆر و تۆپــزی توانــی هێــوری و ئارامــی لــە 
ڕۆژهەڵاتــی زەوی مســۆگەر بــکات و نە ئاسایشــێکی 
ڕێژەیــی و دیاریکــراوی بــە شــێوەیەکی یەکســان و 
عادیلانــە خســتە خزمەتــی مرۆڤــی ئــەم گۆشــەیەی 
منداڵانــە  و  بەدەویبــوون  لێــرەدا  زەوی،  گــۆی 
ڕوانیــن بــۆ دنیــا، لێــدان لــە دەرکەوتــە مۆدێرنــەکان 
ــەر و سیاســییەکان و  و لێشــاوی ســوپا و فەرمانب
جەنگاوەرەکانــی، هەمــان بەرخــۆدان و یاخیبوونێکە 
کــە بیرمەندانێکــی وەک فووکــۆ و کامــو پێشــەنگی 

و نوێنەرایەتییــان دەکــرد.
زێدەڕۆیــی نییــە ئەگــەر بڵییــن ئەدەبــی کــوردی 
و بــە پلــەی یەکــەم شــیعری کــوردی لــە ســەد 
ســاڵی ڕابــوردوودا بــە شــێوەی وشــیارانە، یــان 
ناوشــیارانە، زایەڵــە و هاوارێکــی گــەورە دژی ئــەم 

ــەی  ــەی مۆدێرنیت ــە ڕەش ــەپێنراو و لایەن ــە س دۆخ
ڕەوتــە  ئــەم  بــوون،  ئامێرتــەوەر  و  زۆرەملــێ 
ــڕان و  ــەو داب ــەدەر ل ــی و ناسروشــتییە، ب نامێژووی
ــتووانی  ــوان دانیش ــە نێ ــە ل ــەی ک ــتە گەورەی قەڵش
ڕۆژهەڵاتــی ناویــن دروســتی کــرد، پرۆســە و ڕەوتــی 
گەشــەی پێکهاتمەندانە و گۆڕانــە کۆمەڵایەتییەکانی 
پەکخســت  بنەمایــی،  و  بــە شــێوەی سروشــتی 
و ڕاوێــژکار و نوێنــەرە ناڕەســەنەکانی خــۆی بــە 
بانگەشــەکانی  و  کــرد  جێگیــر  و  زاڵ  ســەریاندا 
خــۆی لــە چوارچێــوەی گوتــار  و دیسکۆرســی 
خەریتــەی  و  مەســرەف  بــازاڕی  جۆراوجــۆر، 
سیاســی و کولتووریــی جۆراوجــۆر خســتە هەنــاوی 
کۆمەڵــگاوە، ئــەوەی لــەم دۆخــە پــڕ تراژیــک و 
ڕەشــەدا وەک ئەرکــی شــاعیران و ئەدیبانــی کــورد 
دەرکەوتــووه، هــاوار دژی ئــەم ناعەدالەتییــە بــووە، 
جــا ئــەم ناعەدالەتییــە چ بەهــۆی زاڵبوونــی ئامێــرە 
ــی  ــی کولتووری ــان پێکهات ــت، ی ــەکان بووبێ مۆدێرن
ــی  ــە دەربڕینێک ــەڵات. ب ــی ڕۆژه ــی نامۆدێرن جیهان
دیکــە ئــەم هــاوارە دژی ئــەو ڕوحــە پــووکاو و 
دەعەجانــی و لار و لەوێــرەی ڕۆژهەڵاتیشــن کــە 
فــۆرم و ڕوحــی مۆدێرنیتەکــەی لــە نــاو کایــەی 
پــاش کۆلۆنیالیزمــدا بیچمــی گرتــووە و لەدایــک 
بــووە، ئەگەرچــی ئەمــە تاقانــە تێڕوانیــن و دیــدگا 
نییــە بــۆ مۆدێرنیتــە و بەدواداهــات و چییەتــی 
ــەڵام  ــتدا، ب ــی ناوەڕاس ــە ڕۆژهەڵات ــی ل بەدیارکەوتن
و  گەندەڵــی  و  ناعەدالەتــی  و  خوێــن  و  جەنــگ 
نــەوت و...دەرهاوێشــتەی هەبوونــی هەمــان ئــەو 
خواســتە  ئــەم  پشــتیوانی  وەک  کــە  ئامێرانــەن 
نادروســتە هاتــوون و مۆدێرنیتــە و مۆدێرنیزاســیۆنی 
ڕۆژئــاوا بەرهەمــی هێنــاون، بــەڵام لــەم گۆشــەیەی 
گــۆی زەوی بــە ڕوانیــن و خواســتێکی چڵێســانە و 

خۆپەرســتانە! فاشــیزمی بەرهــەم هێنــاوە!.
ــە  ــوو شــتێک ل ــە هەم ــدا ک ــە گۆشــەیەکی زەوی ل
ــان  ــر دەســتی کەمینەیەکــی دیاریکــراو کــە خۆی ژێ
وەک ئیلیــت و فەیلەســووفی کۆمەڵــگا و مێــژووە 

نــاوزەد دەکــەن و هەمــوو  خوێناوییەکــەی وڵات 
ــن  ــەوت و خوێ ــتەکان و ن ــتکەوت و دەرهاوێش دەس
ــی  ــن! ئەگەرچ ــان دەزان ــی خۆی ــە ه ــی ب و پیرۆزی
هــەر چەنــد زیاتــر لــە نەزمــی نــوێ و هەیمەنــە 
و زاڵێتــی میدیــدا گشــتییەکان تێدەگەیــن، بــەم 
ڕاســتییە دەگەیــن کــە زمــان و نووســین و ئەکتــی 
ئاوەزمەندانــە و بیرمەندانــەی زمــان، کەوتووەتــە 
ــە و  ــەی ئامرازیان داوی لایەنێکــی دیکــەی مۆدێرنیت
ــە  ــی ل ــە تایبەت ــەوە، ب ــاش مۆدێرن ــی پ تەکنۆلۆژی
جیهانــی ڕۆژهــەڵات و بــە تایبەتیتــر لــە ڕۆژهەڵاتــی 
ناویــن کــە زمــان و وشــەکان کەوتوونەتــە داوی 
 ،)Absurd(دۆخێکــی بــۆش و بەتــاڵ و ئابــزۆردەوە
بۆیــە لــە ئەکتــی ناڕازییانــە و چۆنایەتــی و کوالێتــی 
ئاوەزمەندانــە و ڕەهەنــدی بوونناســانە و خەرمانــەی 

ــرا. ــۆی وردەوردە داماڵ ــرۆزی خ پی
هــەر بۆیــە ئەمــە زیاتــر لــە هــەر کەســێک ئەرکــی 
و  پیرۆزایەتــی  و  حورمــەت  کــە  بــوو  شــاعیران 
ــەی  ــان و یان ــە و زم ــی وش ــۆ جیهان ــوون ب ناکۆتاب
ڕێگــەی  لــە  ئــەوەش  کــە  بگەڕێننــەوە،  بــوون 
ناڕەزایەتــی و دژایەتــی لــە هەمبــەر دۆخــی ئامــادە 
و ســەپێنراو، هەروەهــا بــە دژوەســتان و ناڕەزایەتی 
دەربڕیــن لــە هەمبــەر ناعەدالەتیییــەک کە فاشــیزمی 

ڕۆژهەڵاتــی بــە یارمەتــی عەقڵانییەتــی ماتریالیســتی 
و ئامرازیانــەی ڕۆژئــاوا خەریکــی پراکتیزەکردنێتــی، 
بــە  ڕۆژهەڵاتــی  فاشــیزمی  ماشــێن و مەکینــەی 
خوێــن  ڕۆژئاوایــی  بەرهەمهێنــراوی  ســووتماکی 
ڕۆژهــەڵات  نەتەوەکانــی  برینەکانــی  و  دەڕێژێــت 
بیرەوەریــی  دەکاتــەوە،  بەئازارتــر  و  ســوێ  بــە 
و  ڕق  دەســڕێتەوە،  کەونینەیــان  ئینســانبوونی 
قیــن لــە جێگــەی خۆشەویســتی و هاوڕێیەتــی و 
پێکەوەژیــان دادەنێــت و فەرامۆشــی و لەبیرکــردن، 
ڕەســەنایەتیی ڕاســتەقینەی مــرۆڤ دەکاتــە ئامانــج، 
شــاعیران و ئەدیبــە کــوردەکان بەهــۆی دۆخــی 
ئۆنتۆلۆژیــک و بوونناســانە، هەروەهــا هەلومەرجــی 
بــەرەی  لــە  نیشــتمان،  شــەڕی  ژیۆپۆلەتیکــی 
ــتەویەخەبوون  ــەوە و دەس ــەوەی ڕووبەڕووبوون پێش
لەگــەڵ ئــەم لایەنەی مۆدێرنیزم و ئەو شــێوەڕوانینە 
ــوون و  ــی چالاکب ــەر و هەل ــە ئەگ ــەن ک ئامرازیانەی
دەســەڵاتگرتنی فاشــیزمیان لەخۆیانــدا هەڵگرتبــوو، 
ئەدەبــی کــوردی لــە یــەک ســەدەی ڕابــوردوودا 
دەنگــی بڵنــد و دلێــری ناڕەزایەتــی دژی فاشــیزمی 

ــووە. ــی ب ــی ڕۆژئاوای ــی و کۆلۆنیالیزم ڕۆژهەڵات
ــەم دوو  ــی ئ ــەی پراکتیزەکردن ــتان تاقیگ کوردس
تێڕوانینــە دژەمرۆیــی و دژە شارســتانییە بــووە و لە 
هەمــان کاتیشــدا مەتەرێــز و ســەنگەری بەرخــۆدان 
ــە  ــە ل ــی ک ــە فاشــیزمی ڕۆژهەڵات ــری دژ ب و خۆڕاگ
ســەرەوەیان تورکیــای ئەردۆغانــی و دیکتاتۆرییەتــی 
)ســەدام حوسێن(ـــە، کــە هــەردووک جێبەجێــکاری 
تاقیکردنــەوەی چــەک و تەقەمەنــی ئامرازەکانــی 
مۆدێرنیتــەی ڕۆژئاوایــی لــە کوردســتاندا بــوون. 
و  پەپوولــە«  »دەربەنــدی  کــە  ئەدەبێــک 
لــە  بێکــەس  شــێرکۆ  چــراکان«ی  »گۆڕســتانی 
ــاید و  ــن ژینۆس ــەڵ گەورەتری ــەوە لەگ ڕووبەڕووبوون
ــی ســەدەی بیســتەم،  ــوەی دووەم ــی نی پاکتاوکردن
دەهێنێــت،  بەرهــەم  هەڵەبجــە  و  ئەنفــال  واتــە 
ئەدەبێــک کــە لــە ڕووبەڕووبوونــەوە لەگــەڵ ڕوحــی 
ــاری  ــتمان، »ش ــراوی نیش ــراو و بەکلۆنیالک داگیرک

و  عەزەلنــووس   « و  ســپییەکان«  مۆســیقارە 
ــەم  ــی( بەره ــار عەل ــاڵ«ی )بەختی ــی خەی باخەکان
ســەلماندنی  و  باســکردن  بــە  پێویســتی  هێنــا، 
ڕوحییەتــی ئازادیخوازانــە و ناڕەزایەتییانــەی نییــە.
ــەم  ــە دەرەوەی ئ ــت ل ــیعرەی بەردەس ــەم کۆش ئ
گشــتییەی  ناوەرۆکــە  و  مانایــی  چوارچێــوەی 
لــە  ناوەرۆکگەلێــک کــە  نییــە، مانــا و  ئــەدەب 
جیهانــی ڕاســتەقینە و ڕۆژانــەوە هەڵخێــزراون و 
ــرێ  ــش و گ ــازار و ئێ ــووە، ئ ــەرچاوەیان وەرگرت س
ــەی  ــی نەتەوەک ــەرکوتکراوی مێژووی ــەژارەی س و پ
ــد و ئاگــراوی دژی  دەگێڕێتــەوە، کــە ڕەخنــەی تون
ــی  سیاســییانێک کــە نەیانتوانیــوە ئێــش و زامەکان
نەتــەوە ســاڕێژ بکــەن، کاکڵــە ســەرەکییەکەیەتی!
شــیعری یووســف مەنتــک لێوانلێــوە لــە ئامــاژەی 
و  عاشــقانە  ئەفســانە  و  بەیــت  بــە  مێژوویــی 
ــە  ــەکان، کەســایەتییە نەتەوەیی حەماســییە کوردیی
کــوردەکان و دەرکەوتەکانــی زوڵــم و نــادادی و 
ســتەم، لــە هەمــان کاتــدا کــە بە خوو و خواســتێکی 
ڕەخنەگرانــە و ناڕازیانــەوە دێتــە گــۆ، بەرگریــکار و 
ستایشــکاری جیهانێکــی ئــارام و هێمــن و ســیخناخ 
کوردبــوون  نەرمونیانییــە،  و  خۆشەویســتی  لــە 
لــە نێــوان ئــازار و ناڕەزایەتــی و خۆشەویســتی 
تــا  کوردســتان  ســنوورەکانی  لــە  میهرەبانــی  و 
ــە  ئەڵمانیــا جــاڕ دەدات و دەچریکێنێــت، هــەر بۆی
ئــەم شــەپۆلە لــە پرســیار و گومــان و ناڕەزایەتــی و 
مافخــوازی لــە ڕووبەڕووبوونــەوە لەگــەڵ ئــەو ڕەوتــە 
ــان ناڕاســتەخۆ  ــەی کــە ڕاســتەوخۆ ی ئایدیۆلۆژیکان
کۆیلــە و فەرمانبــەری کۆلۆنیالیزمــی ڕۆژئــاوا، یــان 
ــەوە و هەڵگۆزینــی  فاشــیزمی ڕۆژهەڵاتــن و خوێندن
پێچەوانــە و بەرژەوەندیخوازانــەی ئــەوان لە  چەمکە 
قودســی و پیــرۆزەکان بــەم شــێوەیە دێنێتــە گــۆ:

تۆ لەکوێی ئەی خودا؟
سەدان ساڵە 

کورد هاوارت بۆ دەکا
دەنگی نابیستی؟

زیندەبەچاڵ دەکرێ
ئەنفال دەکرێ

تەعریب و تەهجیر دەکرێ
منداڵ و ژنانی 

بە کەنیزەک دەبرێ
تۆ لەکوێی ئەی خودا؟

سەدان ساڵە
کورد هاوارت بۆ دەکا

لەم سەردەمی عەولەمەدا
نابینی؟

بە دەست جوندەکانتەوە چی بە سەردێ
شەنگال، کۆبانێ، 
شارەکانی باشوور

ئیعدامی سەرشەقامەکانی ئێران
تاوانەکان بە درێژایی مێژوو

چیت بۆ باس بکەم 
هەر قسە ناکەی

ئیمڕۆ قامیشلووت بینی؟
ئەوانەش مرۆڤی تۆن

لە کاتێکدا دنیا ئیدانەی کرد
تۆ هەر قسەیەکت نەکرد!
تۆ لە کوێی ئەی خودا ؟

سەدان ساڵە کورد هاوارت بۆ دەکا
قسەیەکت نەکرد!

ئــەم خودایــەی کە شــاعیر باســی دەکات دەشــێت 
وەک خودایەکــی سیاســی گریمانــەی بکەیــن کــە 
ــوازەکان  ــواز و پاوانخ ــە هەیمەنەخ ــار و وێژمان گوت
و  مرۆڤانەیــان  دژە  خواســتی  ســۆنگەی  لــە 
پــاراوی  و  تێــراو  خوێــن  لــە  تونداژۆخوازییــان 

دەکــەن.
و  ڕادیــکاڵ  شــاعیر  ڕەخنەگرانــەی  تێڕوانینــی 
بێڕەحمانەیــە و لــە دەربڕینیــدا هیــچ هاوزمــان و 
هاوخوێنێــک نابوێرێــت، چونکــە ئــازادی شــتێک 
ــە  ــت و ل ــی بکرێ ــەر پاســاوێک قوربانی ــۆ ه ــە ب نیی
ــان  ــن، ی ــۆڵ دەرکەوی ــی شــل و ش ــردن لێ بەرگریک

پاشــگەز ببینــەوە، چــوون مرۆڤایەتــی ئامێــر و 
شــتومەک نییــە تــا ســەودا و موعامەلــەی پێ بکەین 
و لــە شــوێنێک بەرگــری لــێ بکەیــن و لــە شــوێنێکی 
ــێ  ــری ل ــر بەرگ ــان کەمت ــن، ی ــە پشــتی تێکەی دیک
ــوی  ــە شــیعری »دی ــۆ ئەمەشــە ل ــەر ب ــن و ه بکەی

ــت: ــرۆڤ«دا دەڵێ ــی م دووەم
ئاگری بن کا
ڕووباری مەند

کەم دوو و بێدەنگ
درۆزن

ترسناکن
بەڵام سیاسییە بازرگانەکان

دیوێکی دیکەی هەموو ئەوانەن 
سیاســەتی نەوت و سیاســەتی ســەرمایەدارانه بوو 
بــە نەزمێکــی نــوێ تــا مــرۆڤ و مرۆڤایەتــی و ڕوحی 
بەرزەجــێ و ترانســێندێنتاڵی ســەرکوت بکرێــت، 
یەخســیر بکرێــت و بخەســێنرێت، بــەڵام ئەمە هەموو 
ــەی،  ــاوا و مۆدێرنیتەک ــە ڕۆژئ ــە، ل ــە نیی ڕووداوەک
ــا  ــاوی کۆلۆنیالیزمیشــدا »کلۆدی ــاوەش و هەن ــە ب ل
ــی  ــۆ مرۆڤان ــان ب ــە ئامێزی ــەن ک ــەکانیش ه ڕۆت«ـ
بــێ نیشــتمان و پەنابەرانــی دنیــا بــە میهــر و 
بــڕوا  جێگــەی  و  کراوەتــەوە  خۆشەویســتییەوە 
و متمانــەی دووبــارەن بــۆ ئــەم پەنابــەر و بــێ 

نیشــتمانانە:
پیترای شاژنی تەدمر

ئازابوو
کە ڕۆم بەدیلیان گرت

چەندە  ئازابوو
هێندەش  بەهێزبوو

تا زەلیل نەبێ لەدەستی دوژمن
کۆتایی بە ژیانی هێنا

نازانم چۆن
ئەو هەموو:

ئازار و خەمە

خوێن و برینە
ماڵوێرانی و ئاوارەییەی
پەنابەرانت لە کۆڵناوە!

ــی  ــە هەبوون ــن« ب ــی ڕای ــازارەی »ئێواران ــەم ئ ئ
کلۆدیــا ڕۆت ئۆخژنــی بــۆ دێــت و ئۆقــرە دەگرێــت:

ئێوارانی ڕاین 
ئێوارەی پەنابەرانە

پیاوەکان، عەرەبانەی منداڵ پاڵ دەنێن
ژنەکان سەریان لەناو مۆبایلەکانیانە

بۆ شتێکی بزربوو دەگەڕێن
ڕاینیش ئارام

جار ناجارێک نەبێت
کەشتییەک خۆی ڕادەوەشێنێ

دیســان ئەمــە هەمــوو ڕووداوەکــە نییــە، شــاعیر 
لــە ئاوەهــا جیهانێکــی تەنــگ و تاریــک و ســامناکدا 
خۆشەویســتی لەبیــر نــاکات، »شــێتەکانی هەولێر« 
و  شــیعرییەت  دەربڕیــن،  تایبەتــی  فۆرمــی  و 
قــات  چەنــد  شــیعرەکەی  پێکهاتــی  پتەوبوونــی 

کردووەتــەوە:
مەمەندە شێت:

بێدەنگی
کۆنی جل و عەرەبانە کۆنەکەی

کۆن
بە قەدەر 

قەڵای هەولێر
لیکاوەکەی

درێژ 
بە قەدەر

دیجلە و فورات
ئــەو لــە هەمــان کاتــدا کــە ناڕەزایەتــی و تووڕەیی 
و بــێ ئۆقرەبــوون دەردەبڕێــت و بــۆ خۆشەویســتی 
ــاوکات  ــاوار دەکات، ه ــق ه ــۆ عەش ــەوە، ب دەهۆنێت
ــێ عەدالەتــی دەدات و ژێــی  ــە نادادپــەروەری و ب ل

میهــر و خۆشەویســتی و ئەویــن دەژەنێــت:
لە ڤالەنتایندا

شەپۆلی ماچ و گوڵباران
ڕێگەی دابران، دواتر

***
لە گوند

هەموو ڕێیەك دەچێتەوە
سەر کانی

***
قوڕگی حەیرانێک و
لارو لەنجەی کیژانی

ڕێی کانی
ئاوازێکی دزراون

لە دڵی کوڕانی گوند.
***

لێکدانەوە و هەڵســەنگاندنی هەموو وردەکارییەکانی 
کورتــی  وتارێکــی  لــە  شــیعرییە  ئەزموونــە  ئــەم 
ئاوەهــادا لەمــە زیاتــر هەڵناگرێــت و مەبەســتی منیــش 
لێــرەدا شــیکاریی لایەنەکانــی فــۆرم و نــاوەرۆک و 
دەربڕیــن نەبــووە، ئەگەرچــی لــە زۆربــەی شــیعرەکاندا 
کەڵکەڵــەی فــۆرم ئامــادە و زەق نییــە کــە زمــان 
ــە  ــە کای ــکات و ل ــی ب ــی ئاڵۆزکاوی ــن تووش و دەربڕی
زمانــی و فۆرمییەکانــدا دەرکەوێــت، بــەڵام  دەربڕینــی 
شــێوە  لــە  نێزیکــی  فۆرمــی  و  ســاکار  و  ســادە 
ــەی  ــی ڕۆژان ــی و ژیان ــی سەرشــەقام و زارەک ئاخافتن
ئــەم  جومگەکانــی  و  پێکهــات  تانوپــۆی  خەڵــک، 
ــە  ــد شــیعر لەوان ــە چەن ــە ل ــوە، جگ شــیعرانەی تەنی
»شــێتەکانی هەولێــر«، دەربڕینــی شــیعری و فۆرمــی 
دەربڕیــن بــە شــێوەی هێڵیانــە و بــاو و ڕاســتەوخۆیە 
و شــوێنپێی لۆژیکــی دەربڕینــی ســادە و ســاکار و زۆر 
جــار کورتبێژانــە دەگرێــت، لــە ڕووی ناوەرۆکیشــەوە 
ئــەم شــیعرانە دەرخــەر و دەربــڕی کوردبــوون لــە 
سەرســنوورەکانی جیهــان و زەمینــدان لــە دنیــای 
بــێ ســنووری هەنووکــە و لــە نیشــتمانی خوێنئاڵینــی 
و  غوربــەت  و  پەنابــەران  نیشــتمانی  تــا  خۆیــەوە 

ــەوە! ــیعر دەهۆنێت ــاوار دەکات و ش ــی ه ئاوارەی


